
Magreco 2014
   *Este ano Magreco celebrarase os días 29 e 30 de marzo de 2014. Este ano contaremos con moitas novidades que estamos ultimando para que quede todo ben organizado e coordinado.  Teremos exposición de maquinaria nova, innovadora e antiga, artesanía, produtos ecolóxicos, demostracións, charlas, catas,...
Gustaríanos que se algún veciño ten algunha maquinaria antiga, relacionada cos labores agrícolas, gandeiros ou da extracción de barro que se poña en contacto co Concello e nós irémola ver por se resulta interesante para a exposición. Tamén nos interesan: xugos, arados de madeira ou ferro, carros, ... útiles que forman parte da nosa historia.
Feira Mensual
   *6 de febreiro de 2014. 

A partir deste mes de febreiro a feira cambia de día e lugar de celebración. Terá lugar os primeiros xoves de mes na praza xunto ao Centro Médico.
Co cambio de día contaremos de novo con moitos dos tendeiros e algo que non debe faltar, o pulpeiro. 
Contamos con Vós,
pois sodes os que facedes a feira.
Avisos
   *Xornadas Informativas – Sector Forestal. Durante a segunda quincena deste mes de febreiro a Asociación  Profesional de Silvicultores de Galicia (SILVANUS) organizará en Boimorto unha Xornada formativa sobre oportunidades para o sector forestal.

Esta xornada terá unha duración de 2h. e 
o lugar e data fixos confirmarémosllos aos inscritos tan pronto o saibamos. Para inscribirse só é necesario falar coa Técnica de Emprego antes do 15/feb.
Deportes
   *SAÍDAS Ó BALNEARIO BRIÓN: reanúdanse as saídas ó balneario de Compostela – Brión.
Características: Xornadas dedicadas á saúde, onde poder beneficiarse das múltiples calidades que as augas termais medicinais ofrecen, disfrutar do Club Termal, saunas, sala de inhalacións, sala de relaxación…

Destinatarios: O programa está destinado exclusivamente a persoas empadroadas no municipio de Boimorto. Horario: Os seguintes mércores do mes de Febreiro: 12, 19 e 26, saída ás 15:30 do Centro de Maiores. Prezo: 7 euros por sesión. Prazas limitadas!!. Anotarse na Casa do Concello ou no Centro de Maiores. 981516020 ou 981516520.

Recomendacións:levar bañador e gorro de piscina, o balneario facilita toallas e zapatillas.

* EXCURSIÓN Á NEVE: O vindeiro día 9 de febreiro está organizada unha excursión á Estación de Esquí de Leitariegos (León). (Se non está aberta a estación irase o 16).

Características: Xornada de esquí ou snow dedicada a nenos e adultos, dende a chegada ata as 5 da tarde do domingo. Mínimo 21 persoas.

Horario: Madrugada do domingo 9 de febreiro, saída ás 4:30 do campo do Rosario. Prezos: 35 € se sabe esquiar, 29€ se non sabe esquiar e menores de 13 anos. O prezo inclúe autocar, forfait, e aluguer de material. A práctica de snow incrementará +8 € por persoa, así como, as clases + 8.90€ por hora e alumno. Recomendacións: levar roupa de abrigo: chaquetón, bufanda, gorro, luvas, camiseta térmica, pantalón de neve ou auga, mallas para poñer por debaixo , calcetíns gordos, gafas, protección labial e crema facial.

Máis información e inscricións no teléfono: 981516020 ou 638518644.

* ESCOLAS DEPORTIVAS DE FÚTBOL SALA E BÁDMINTON: O pasado mes deu comezo a Liga de Deporte Escolar en ambas competicións, disputándose 3 xornadas de fútbol sala en Boimorto, Ordes e Trazo; e un de bádminton en Trazo. Competiuse nas diferentes categorías de Benxamín, Alevín, Infantil e Cadete Feminino, acadando uns resultados satisfactorios, promovendo nos nenos/as a educación en hábitos saudables e valores.

* TIRO CON ARCO: o pasado sábado 18 de xaneiro tivo lugar unha xornada de Liga por equipos absoluta no polideportivo de Boimorto, onde participaron arqueiros de Laracha, Teo, Costa da Morte, Ordes, Carral e dous equipos do propio Concello: Arcomanía e Equipo A.
 Cultura

   * Entroido en Boimorto

Sábado de Entroido, 1 de marzo, baile de disfraces, con actividades para todos ( no próximo boletín máis información).
   * Curso de informática, o mércores día 29 de xaneiro ás 21:00 horas teremos unha reunión con todos os interesados, na aula de informática (detrás de NovaGalicia Banco).  

O curso será os mércores de 20:00 a 22:00 horas, dende o mes de febreiro ata xuño. O prezo variará en función do 
número de persoas anotadas.

Centro Maiores
   * Seguimos coas charlas do centro de maiores. 

O venres 14 de febreiro, Teresa, a psicóloga do concello, realizará unha charla moi importante para todos/as. Mostraranos técnicas de relaxación e todo o relacionado co auto-control, métodos de respiración e a ansiedade.

O venres 28 de febreiro aconséllovos a todos/as os/as que poidades acudir que veñades, a Asistente Social do concello, Esther, falaranos do que son os Servizos Sociais, que tipos de trámites se realizan, as axudas que hai e todo o relacionado co Servizo, ademais contestará a calquera dúbida. Non deixedes de informarvos e de coñecer o funcionamento deste servizo tan importante para o concello.

Invitámosvos a que participedes nestas charlas das que realmente podemos aprender moito. Espérovos no centro de maiores o venres 14 e 28 de febreiro a partires das 11 horas.
Servizos Sociais
   * Todo os usuarios do servizo de axuda no fogar, co fin de adaptarse ó copago da nova carteira de servizos sociais da Xunta, deberán presentar en servizos sociais, a finais deste mes os datos bancarios actualizados (certificación bancaria) e xustificante dos recursos económicos (das pensións recibidas e/ou do patrimonio).

   * Sigue aberto o prazo para Termalismo social do IMSERSO.
   * Recordar a todos os que perciben unha Pensión non contributiva que deberán entregar a documentación para a declaración anual da pensión antes do 28 de marzo de 2014.

